
 

 

ШАРТНОМАИ АГЕНТИ САЙЁҲӢ 

оид ба амалисозии (фурӯши) хизматрасонӣ ва хатсайрҳои сайёҳӣ 

«____» ___________ с.202___         ш. Душанбе 

 
ҶДММ «Бунёд-Тур» дар симои Директори генералӣ, Миралиева Ситорамо 
Зикруллоевна, ки дар асоси Оиннома амал мекунад, минбаъд-«Туроператор» 
(Фармоишгар), аз як тараф ва (ному насаб) ______________________________________________, 
ки дар асоси (маълумоти шиноснома ё диг. ҳуҷҷат) ________________________________________________, 
минбаъд-«Турагент» (Агенти сайёҳӣ), аз тарафи дигар, дар якҷоягӣ минбаъд-
«Тарафҳо», Шартномаи мазкурро бо мазмуни зайли ба имзо расониданд: 

1. МАВЗӮИ ШАРТНОМА 

1.1. Бо назардошти фармоиши Туроператор Турагент аз номи Туроператор ва аз 
номи худ хизматрасонӣ ва хатсайрҳои сайёҳии Туроператорро (минбаъд- 
хатсайр) ба амал (фурӯш) мебарорад. Барои фурӯши хатсайраҳо ба Турагент аз 
ҷониби Туроператор ҳамчун музди меҳнат - ҳавасмандгардонии пулӣ муқаррар 
(ҷудо) карда мешавад. 

1.2. Рӯйхати хизматрасониҳое, ки ба хатсайрҳо дохил мешаванд, арзиши 
хатсайрҳо ва шартҳои пешниҳоди хизматрасониҳо дар сомонаи Туроператор -  
https://bunyodtour.tj/ оварда мешавад. 

2. УҲДАДОРИИ ТАРАФҲО 

2.1. Туроператор уҳдадор аст: 

2.1.1. Ба Турагент дар бораи хатсайрҳое, ки аз ҷониби Туроператор ташкил 
ёфтаанд ва барои амалисозии (фурӯши) минбаъда дар асоси Шартномаи мазкур 
ба Турагент пешниҳод мегарданд, маълумоти пурра ва боэътимодро пешниҳод 
намояд;   

2.1.2. Ба Турагент ё сайёҳ оид ба тасдиқи фармоиши хатсайри дархостшуда 
маълумот пешниҳод намояд;  

2.1.3. Ба сайёҳон мувофиқи хатсайри фармоишгардида тамоми хизматрасониҳои 
фарогирифташударо таъмин намояд; 

2.1.4. Агар таъмини хизматрасониҳои фарогирифташуда имконнопазир бошад, 
пас хизматрасонире (хатсайреро) пешниҳод намояд, ки дорои хосиятҳои 
истеъмолии баробар ё баландтар бошад, ё инки маблағи хизматрасонии 
пешниҳоднашударо бар гардонад; 

2.1.5. Дар бораи тағирёбии нархи маҳсулоти сайёҳӣ ва дар бораи тағирёбии 
таркиби хизматрасоние, ки ба хатсайр дохил мешаванд, ба сайёҳӣ хабар диҳад;  

2.1.6. Ҳавасмандгардонии пулии Турагентро мутобиқи банди 4 Шартномаи 
мазкур пардохт намояд.    

2.2.Турагент уҳдадор аст: 

2.2.1. Хатсайри сайёҳиро бар нархҳои дар варақаҳои нархномавӣ ва сомонаи 
Туроператор https://bunyodtour.tj/ муақарраршуда пешниҳод намояд; 

2.2.2. Турагент бо шахси дигар (сеюм) ҳачун зерсубъект ҳуқуқи ба имзо 
расонидани Шартномаро надорад;  

2.2.3. Ба сайёҳон дар бораи Туроператор, аз ҷумла номҳои пурра ва кӯтоҳшудаи 
он, суроғаи он ва дар бораи он, ки Туроператор шахсе мебошад, ки ба сайёҳон 
тибқи Шартнома оид ба амалисозии хатсайрҳо хизмат мерасонад, инчунин дар 
бораи иҷозатномаи фаъолияти сайёҳии он маълумот пешниҳод намояд; 

2.2.2. Ба сайёҳон дар бораи ваколатҳои Турагент оид ба иҷрои амалҳои қонунӣ ва 
воқеӣ ҷиҳати амалӣ намудани хатсайр аз номи худ маълумот диҳад;  

2.2.3. Ба сайёҳон маълумот диҳад, ки ҷавобгарии Туроператор барои пешниҳод 
накардан ё ба таври номуносиб пешниҳод кардани хизматрасониҳои сайёҳӣ 
танҳо ҳангоми ба сайёҳ дастрас намудани роҳхати сайёҳӣ ва дигар ҳуҷҷатҳои 
тасдиқкунандаи ҳуқуқи сайёҳ ба маҳсулоти сайёҳӣ ба миён меояд; 

2.2.3. Ба Туроператор дар бораи фармоиши анҷомёфта бо нишон додани рақами 
фармоиш маълумот пешниҳод (огоҳ) намояд ё тибқи банди 3 Шартнома барои 
фармоиши хатсайри дахлдор дар шакли хаттӣ тавассути почтаи электронӣ 
дархост пешниҳод намояд;  

2.2.4. Маблағи хатсайри фармоишгардидаро ба Туроператор тариқи низоми 
пардохти фосилавии (онлайн) сомона -  https://bunyodtour.tj/ дарҳол пардохт 
намояд ва ё дар муҳлати тибқи банди 4 Шартнома муқарраргардида пардохт 
намояд; 

2.2.5. Ҳангоми фурӯши хатсайр ба диққати сайёҳон маълумоти пурра ва 
боэътимод дар бораи хизматрасониҳо, ки аз ҷониби Туроператор ташкил 
ёфтааст ё дар сомона -  https://bunyodtour.tj/ интишор гардидааст, расонад; 

2.2.6. Ҳозир шудани сайёҳонро ба макони оғози саёҳат таъмин намояд; 

2.2.7. Ҳуҷҷатҳоеро, ки барои ташкили саёҳат заруранд, на дертар аз мӯҳлате, ки 
аз ҷониби Туроператор муайян карда мешавад, ба Туроператор дастрас намояд;  

2.2.8. Ба сайёҳон дар бораи қоидаҳо ва вақти (соати) бақайдгирӣ (аз қайд 
баромадан) дар меҳмонхонаҳо ё дигар иншооти зисти муваққатӣ маълумот 
пешниҳод намояд; 

2.2.9. Ба сайёҳон иттилоъ диҳад, ки барои зараре, ки дар рафти саёҳат 
мерасонанд, инчунин барои кирдори бадахлоқона ва вайрон кардани қоидаҳои 
мусофиркашонӣ, будубош, хӯрокхӯрӣ, рафтор дар осорхонаҳо ва дигар ҷойҳои 
ҷамъиятӣ ба ҷавобгарӣ кашида шуда, ҷуброни зарарро мустақилона пардохт 
менамоянд; 

2.2.10. Ҳолатҳои барангехтани низоъро бо сайёҳон, ки бо гуноҳи Турагент ба 
миён меояд, мустақилона ҳал намояд; 

2.2.11. Амалисозии (фурӯши) хатсайри сайёҳии аз ҷониби Туроператор 
ташаккулёфтаро тариқи бастани шартнома бо сайёҳ (дар асоси шакли 
муқарраршуда) аз номи худ ва ё шартномаи электронии сомона -  
https://bunyodtour.tj/  ба роҳ монад;  

2.2.12. Роҳхати сайёҳиро ба сайёҳон дар асоси шакли муқарраркардаи 
Туроператор тартиб диҳад ва бо имзои худ таъмин намояд;  

2.2.13. Ба сайёҳ иттилоъ диҳад, ки дар сурати пайдо шудани даъво оид ба сифати 
хизматрасонӣ, ӯ бояд ба таври хаттӣ ба намояндаи Туроператор ё роҳбари гурӯҳ 
бо ариза / хаттӣ муроҷиат намояд. Аризаи шикоятӣ бояд аз ҷониби намояндаи 
Туроператор имзо гузошта шавад, ки сабаби имконнопазир будани дар ҷои 
ҳодиса қонеъ гардонидани даъворо инъикос намояд. Даъво дар давоми то 3 рӯз 
пас аз анҷоми саёҳат қабул карда мешаванд ва дар давоми то 30 рӯз аз рӯзи 
ворид шудан, баррасӣ карда мешавад. 

2.2.14. Ба сайёҳ иттилоъ диҳад, ки дар сурати аз ҷониби Туроператор рад 
кардани хизматрасонии сайёҳӣ ҷуброни зарари воқеии дар натиҷаи иҷро 
накардан ё иҷрои номуносиби хизматрасонӣ тибқи Шартномаи амалисозии 
хизматрасонии сайёҳӣ имконпазир аст, агар ин ҳолат ҷиддӣ бошад. Ин маълумот 
бояд дар шартномаҳои аз ҷониби Турагент бо саёҳ басташуда ҳамчун шартҳои 
муҳим мавҷуд бошад. 

2.2.15. Сайёҳонро барои гирифтани суғуртаи тиббӣ, ки ҷуброни кофии хароҷоти 
табобатӣ ва дигар хароҷотро дар ҳолати садама ё бемории ногаҳонӣ пешбинӣ 
менамояд, тавсия диҳад. Тамоми масъулият дар сурати ба амал омадани 
ҳолатҳои ғайричашмдошт ба уҳдаи сайёҳ аст. 

2.3. Турагент ҳуқуқ дорад: 

2.3.1. Ҳавасмандии пулии худро дар асоси ҳисобномаи Туроператор нигоҳ дорад 
ва ё онро дар шакли бозпас гардонидан (кэшбэк) аз Туроператор талаб намояд. 

3. ТАРТИБИ ПЕШНИҲОД, ҚАБУЛ ВА ИҶРО  
КАРДАНИ ДАРХОСТҲО БАРОИ ФАРМОИШИ ХАТСАЙРҲО 

3.1. Фармоиши хатсайрҳо дар ду шакл ба амал бароварда мешавад: 1) онлайн 
(фармоиш ва пардохти фосилавӣ тавассути сомона – https://bunyodtour.tj/); 2) 
дархости хаттӣ мутобиқи банди 3.1.1. 

3.1.1. Дархости Турагент барои фармоиши хатсайр бояд бо назардошти 
маълумоти зерин пешниҳод карда шавад: 

 номгӯи хатсайр; 
 вақти саёҳат (сана, вақт, макони омадан, рафтан); 
 номи меҳмонхонаҳо, шумораи ҷой аз рӯи таснифоти ҳуҷраҳо; 
 шарту шароити хӯрок; 
 рӯйхати сайёҳон бо нишон додани ному насаб (пурра), санаи таваллуд, 

шаҳрвандӣ, маълумоти шиноснома, ҷои истиқомати воқеӣ ва рақами 
телефони мобилӣ; 

 дар сурнати фармоиши пешвоз ва гусел аз фурудгоҳ - маълумот дар бораи 
омадан (рафтани) сайёҳон: сана, вақт, ҷои омадан, рақами қатора ё парвоз 
(ҳавопаймо); 

 рақами телефони мобилии сайёҳ ё роҳбари гурӯҳи сайёҳон. 

3.2. Дархост ба Туроператор тариқи почтаи электронӣ пешниҳод карда шавад. 

3.3. Бо хоҳиши Турагент ба хатсайр тағйирот ворид карда мешавад, агар ин 
хоҳиш дар дархости Турагент нишонд дода шуда бошад.  

3.4. Пас аз баррсии дархост ба Турагент мавқеи Туроператор дар шакли қабул / 
тасдиқ ё рад кардани дархост тариқи почтаи электронӣ ирсол карда мешавад. 
Ҳамзамон мавриди қабули дархост, барои пардохти он тибқи банди 4 Шартнома 
ҳисобнома пешниҳод карда мешавад. Мавриди фармоиши (пардохти) хатсайр 
тариқи сомона – https://bunyodtour.tj/ ин амалиёт татбиқ карда намешавад 
(зарурат надорад). 

3.5. Турагент ҳуқуқ дорад бо сайёҳ оид ба хизматрасонии сайёҳӣ шартнома ба 
имзо расонад, аммо танҳо пас аз тасдиқи хаттии дархости (фармоиши) хатсайр 
аз ҷониби Туроператор.  

3.6. Ба сайёҳон аз ҷониби Туроператор бо назардошти иҷро гардидани шартҳои 
зерин хизмат расонида мешавад: 

 пардохти пурраи арзиши хатсайр (ҳисобномаҳо) аз ҷониби Турагент тибқи 
банди 4 Шартнома;  

 ҳозиршавии саривақтии сайёҳон ба макони оғози саёҳат; 
 аз ҷониби сайёҳон риоя гардидани қоидаҳои зисту будубош, хӯрокхӯрӣ ва 

рафтор дар осорхонаҳо ва дигар ҷойҳои ҷамъиятӣ; 
 риояи техникаи бехатарӣ мавриди роҳгардӣ, кӯҳнавардӣ ва саёҳат дар об. 

3.7. Тибқи талаботи қонунгузории Ҷумҳурии Тоҷикистон, Турагент вазифадор 
аст, ки шартномаро бо сайёҳ ё фармоишгари дигар бо муқаррароти зерин пурра 
намояд:   

3.7.1. Ҳангоми бастани шартнома, Турагент уҳдадор мешавад, ки аз сайёҳон 
барои коркарди маълумоти шахсӣ розигии онҳоро гирад; 

3.7.2. Тарафҳо уҳдадор мешаванд, ки махфият ва бехатарии маълумоти шахсии 
сайёҳонро ҳангоми коркард тибқи талаботи қонунгузории Ҷумҳурии Тоҷикистон 
дар бораи ҳифзи маълумоти шахсӣ таъмин намоянд. 

4. ТАРТИБИ ҲИСОББАРОБАРКУНӢ БАЙНИ  
ТАРАФҲО ВА ҲАВАСМАНДГАРДОНИИ ПУЛӢ 

4.1. Пардохти маблағи хатсайр бо сомонӣ ба суратҳисоби бонкии Туроператор 
сурат мегирад. Ҳамчунин мумкин аст, ки маблағи хатсайр ба ҳамёни электронӣ 
ва ё дигар усулҳои муносиб пардохт карда шавад. Санаи пардохт санаи ворид 
шудани маблағ ба суратҳисоби бонкӣ ё дигар суратҳисобҳои Туроператор 
дониста мешавад. 

4.2. Хатсайр пардохтшуда ба ҳисоб меравад, агар маблағи муайяншуда ба 
суратҳисоби бонкӣ ё дигар суратҳисобҳои Туроператор ворид шуда бошад. 

4.3. Турагент ҳуқуқ дорад музди меҳнати худро (андозаи маблағи ҳавасмандии 
пулиро) мавриди пардохти маблағ ба Туроператор нигоҳ дорад. 

4.3.1. Агар фаромиши / пардохти хатсайр тариқи сомона - https://bunyodtour.tj/  
анҷом дода шуда бошад, пас ҳавасмандии пулии Турагент дар ҳаҷми 
муқарраршуда ба суратҳисоби бонкии Турагент ё ҳамёни электронии ӯ бозпас 
гардонида (пардохт) мешавад.   

4.4. Ҳангоми иҷрои уҳдадориҳо тибқи Шартнома тарафҳо метавонанд аз усулҳои 
ҳисоббаробаркунӣ истифода намоянд. 

4.5. Турагент вазифадор аст, ки на дертар аз 2 рӯзи тақвимӣ пас аз дастрас 
кардани ҳисобномаи Туроператор маблағи хастайрро пардохт намояд; маблағи 
пардохтшуда бояд ба суратҳисоби бонкӣ ё ҳамёнҳои электронии Туроператор 
дар муҳлати то 24 соат то оғози саёҳат ворид гардад. 

4.6. Агар дархост камтар аз 48 соат пеш аз оғози сафар пешниҳод карда шавад, 
пардохти маблағ бояд дар давоми то 24 соат пас аз пешниҳоди дархост барои 
фармоиши хатсайр сурат гирад. Пардохт дар лаҳзаи ворид шудани маблағ ба 
суратҳисоб ё ҳамёнҳои электронии Туроператор анҷом додашуда ҳисобида 
мешавад. 

4.7. Ҳангоми тасдиқи хаттии фармоиш, Туроператор ҳуқуқ дорад дигар шартҳои 
пардохти хатсайрро, ки барои Турагент мусоид аст, муқаррар намояд.  

4.8. Туроператор ҳисобномаро барои пардохт тавассути почтаи электроние, ки 
Турагент дархост пешниҳод (истифода) кардааст, ирсол менамояд. Туроператор 
барои бинобар сабаби корношоямии шабакаҳои коммуникатсионӣ ё нодурустии 
почтаи электронӣ дастрас нашудани ҳисобнома ба Турагент ҷавобгар нест. 
Турагент вазифадор аст, ки мукотибаи саривақтиро тавассути почтаи электронӣ 
назорат кунад. 

4.9. Турагент метавонад музди меҳнати (ҳавасмандии пулии) худро, ки дар 
ҳисобномаи Туроператор ё шартномаи мазкур нишон дода шудааст, ҳангоми 
пардохти (интиқоли) маблағи хатсайр нигоҳ дорад ё онро тибқи муқаррароти 
Шартномаи мазкур талаб намояд. Андозаи музди меҳнати (ҳавасмандии пулии) 
Турагент 10% аз арзиши хатсайр ё хизматрасонии сайёҳӣ муқаррар карда 
мешавад. 

4.10. Турегент аз натиҷаи амалигардии хастайр дар давоми 5 рӯзи тақвимӣ пас аз 
анҷоми хизматрасониҳои сайёҳӣ ба Туроператор ҳисобот пешниҳод менамояд. 

5. ШАРТҲОИ БЕКОРКУНӢ 

5.1. Дар сурати бекор кардани фармоиш Турагент ба Туроператор хароҷоти 
воқеии барои ташкили хатсайр / саёҳат харҷгардидаро пардохт менамояд. 
Огоҳиномаро дар бораи бекоркунӣ Турагент бояд дар шакли хаттӣ бо имзо ва 
муҳр ба Туроператор фиристад. Санаи бекор кардани фармоиш санаи аз ҷониби 
Турагент қабул гардидани бекоркунӣ тариқи хаттӣ ба ҳисоб меравад. 
Бекоркунии фармоиш пас аз тасдиқи хаттии Туроператор бекоршуда ҳисобида 
мешавад. 

5.2. Ҳама гуна тағйирот ва иловаҳо ба хизматрасониҳои фармоишгардида, дар 
санаҳои омадану рафтан, бо тартиби пешниҳод  дархости нав бо назардошти аз 
нав ҳисоб кардани арзиши хатсайр ба расмият дароварда мешаванд.  

5.3. Туроператор дар назди Турагент барои амалисозии фармоиш аз лаҳзаи 
қабули дархост ҷавобгар аст. 

5.4. Агар Турагент аз хатсайри (хизматрасонии) фармоишгардида даст кашад, 
пас уҳдадор аст, ки ба Туроператор хароҷоти воқеии хатсайрро дар ҳаҷми на кам 
30% арзиши хатсайр пардохт намояд.  

5.5. Агар саёҳат ба рӯзҳои Соли нав ва дигар идҳо рост ояд - дар давраи зиёд 
будани талабот ба хатсайрҳо, Туроператор ҳуқуқ дорад, ки андозаи маблағи 
ҷубронро мавриди бекор кардани фармоиш зиёд кунад. 

5.6. Дар сурати рад кардан ё иҷро нагардидани уҳдадориҳо бо гуноҳи 
Туроператор, охирин вазифадор мегардад, ки новобаста аз шартҳои бекор 
кардани фармоиш ба Турагент маблағро пурра бар гардонад.  



 

 

5.7. Агар Турагент аз хизматрасонии фармоишгардида, ки дар натиҷаи рад 
кардани сайёҳон бо сабабҳои узрнок (беморӣ, марги наздикон, хешовандон) ба 
вуҷуд омадааст ва дар ин хусус ҳуҷҷати тасдиқкунанда мавҷуд бошад, даст 
кашад, Туроператор ҳуқуқ дорад, аммо уҳдадор нест, ки ба ҷои татбиқи шартҳои 
банди 4.4, ба Турагент маблағи пардохташуда бар гардонад, албатта бо 
назардошти хароҷотҳои воқеӣ. 

5.8. Дар ҳолате, ки сайёҳи Турагент бо ягон сабаб аз хатсайри фармоишгардида 
даст мекашад ё амалҳоеро пеша мекунад, ки ба рад кардани як ё якчанд 
хизматрасонӣ боис мегардад ва ин амалҳо ба Туроператор вобаста нест, ҷуброни 
қисми истифоданашудаи маблағ пардохт карда намешавад. 

6. ҶАВОБГАРИИ ТАРАФҲО 

6.1. Барои иҷро накардан ё иҷрои номатлуби Шартномаи мазкур тарафе, ки ба 
вайронкуниҳо роҳ додааст, ба тарафи дигар зарари расонидаашро тибқи тартиби 
муқаррарнамудаи қонунгузории Ҷумҳурии Тоҷикистон ҷуброн менамояд. 

6.2. Туроператор дар назди Тургент барои иҷрои уҳдадориҳои худ вобаста ба 
ташкили саёҳат, инчунин барои пешниҳоди маълумоти таҳрифшуда дар бораи 
хатсайрҳои пешниҳодшуда масъул аст. 

6.3. Туроператор ба ҳолатҳои зерин ҷавобгар намебошад, аз ҷумла барои: 
 бекор кардан ё тағйир додани вақти парвози ҳавопаймоҳо ё қатораҳо ва 

вобаста ба ин тағйироти хатасайрҳо;  
 барои бехатарӣ, гум шудан ё осеб дидани бағоҷ, бор, ашёи қиматбаҳо ва 

ҳуҷҷатҳои сайёҳон дар давоми саёҳат / сафар. Дар ин ҳолатҳо ширкатҳои 
ҳавоӣ, роҳи оҳан ва баҳрӣ тибқи қоидаҳои байналмилалӣ дар назди сайёҳон 
масъуланд; 

 барои аз суғуртаи тиббӣ даст кашидани сайёҳ дар давоми саёҳат. Дар ин 
ҳолат, Туроператор хароҷоти тиббӣ ва ё хароҷоти сайёҳро ҳангоми бемории 
ногаҳонӣ ё садама, инчунин хароҷоти ба ватан бар гардонидани маҷбурии 
(зарурии) ӯро пардохт намекунад; 

 барои ҳамроҳ набудани ё гум кардани ҳуҷҷатҳои сафар, ки аз ҷониби 
Турагент ё Туроператор ба сайёҳ дода мешавад;  

 барои ҳозир нашудан ё дер мондани сайёҳ барои бақайдгирӣ дар фурӯдгоҳ, 
бандари парвоз, вокзал, ба ҷои ҷамъомади гурӯҳ.  

6.4. Турагент масъул / ҷавобгар аст, барои: 
 эътимоднокии маълумоте, ки ба сайёҳон дар бораи хизматрасониҳои ба 

хатсайр дохилшуда дода мешавад; 
 зараре, ки ба сайёҳон бинобар сабаби таъмини (додани) маълумоти 

таҳрифшуда (нодуруст) дар бораи хатсайрҳои пешниҳодшуда, ҷой ва вақти 
оғози саёҳат расонида шудааст.   

6.5. Тарафҳо ба ҳолатҳои зерин ҷавобгар намебошанд, аз ҷумла: 



 

 

 барои сари вақт пешниҳод нагардидани ҳуҷҷатҳои зарурии сафар, ки 
бинобар сабаби кирдори муайяни сайёҳон аз ҷониби ширкатҳои 
ҳавопаймоӣ ва мақомоти давлатӣ ба амал омадааст;   

 дар сурати ба амал омадани амалиёти чанг, эпидемия, корпартоии миллӣ 
ва соҳавӣ; 

 дар сурати даст кашидани сайёҳ (сарфи назар аз сабабҳо) аз 
хизматрасониҳо пас аз оғози саёҳат; 

 дар сурати ба амал омадани ҳолатҳои рафънопазир (офати табиӣ, ҷанг, 
корпартоиҳо, қабул гардидани санадҳои меъёрии таъсиррасони ҳукумат ё 
фармонҳои мақомоти давлатӣ, обхезӣ, заминларза), инчунин барои 
зараре, ки дар натиҷаи шароитҳои ногувори обу ҳаво, ки барои 
мусофиркашонӣ имкон намедиҳад, ба сайёҳон расонида шудааст; 

 барои ба таъхир афтодани парвоз бо сабаби вайрон шудани қисмҳои 
механикӣ ё фалокати наклиёт. Дар сурати ба вуқӯъ омадани чунин ҳолатҳо, 
ки ба таври лозимӣ тасдиқ шуда бошанд, зиёни расонидашуда ба уҳдаи 
тарафҳо вогузор мегардад;  

 дар ҳолати аз ҷониби сайёҳ вайрон гардидани талабот ва меъёрҳои 
қонунгузорӣ; 

 дар ҳолати аз ҷониби сайёҳ дар пурсишнома (анкета) овардани маълумоти 
нодуруст. 

7. АМАЛИ ШАРТНОМА 

7.1. Шартнома аз рӯзи ба имзо расидан эътибори ҳуқуқӣ пайдо мекунад ва ба 
мӯҳлати 1 (як) сол баста мешавад. Дар ҳолате, ки ҳеҷ яке аз тарафҳо қатъи 
Шартномаро, 30 рӯз пеш аз анҷоми он, пешниҳод накунад, Шартнома то ба як 
соли дигар тамдид дода мешавад. 

7.2. Шартномаро мумкин аст, ки бо ризоият ва мувофиқаи Тарафҳо тағйир дода 
шавад. 

7.3. Шартнома яктарафа катъ карда намешавад, ба истиснои ҳолатҳои 
пешбининамудаи қонунгузорӣ. 

7.4. Шартнома то ба анҷом расидани ҳисоббаробаркунии пурра байни Тарафҳо 
қатъ карда намешавад. 

8. ТАРТИБИ БАРРАСИИ БАҲСУ ИХТИЛОФҲО 

8.1. Ҳама баҳсу ихтилофҳое, ки дар доираи Шартнома байни Тарафҳо ба миён 
меоянд, то ҳадди имкон бо роҳи гуфтушуниди байни Тарафҳо ҳал карда 
мешаванд.  

8.2. Дар сурате, ки Тарафҳо оид ба баҳсу ихтилофҳои бамиёномада ба созиш 
нарасиданд, онҳо бо тартиби муқаррарнамудаи қонунгузорӣ аз ҷониби суд 
баррасӣ карда мешаванд.  



 

 

8.3. Ҳама гуна тағйироту иловаҳо ба Шартномаи мазкур дар шакли хаттӣ ҳамчун 
шартномаи иловагӣ ворид карда мешаванд ва ба сифати замима қисми 
ҷудонашавандаи он ба ҳисоб мераванд.  

8.4. Аз лаҳзаи имзои Шартнома ҳамаи мукотиба, ҳуҷҷатҳо ва гуфтушунидҳои 
қаблии Тарафҳо оид ба масъалаҳое, ки мавзӯи Шартнома мебошанд, беэътибор 
дониста мешаванд.  

8.5. Тарафҳо ба мувофиқа расиданд, ки мукотиба бо истифода аз алоқаи (почтаи) 
электронӣ барои иҷрои уҳдадориҳои Шартнома кофӣ эътироф карда шаванд. Дар 
ҳолатҳои зарурӣ бо хоҳиши яке аз Тарафҳо ҳуҷҷатҳои аз ҷониби шахсони 
ваколатдор имзошуда ва бо муҳр тасдиқгардида иловатан пешниҳод карда 
мешаванд. 

8.6. Шартнома дар ду нусха тартиб дода шуда, ҳар кадом эътибори баробари 
ҳуқуқӣ доранд. 

9. СУРОҒАИ ҲУҚУҚӢ ВА МАЪЛУМОТҲОИ БОНКӢ  

ТУРОПЕРАТОР: 

Суроғаи ҳуқуқӣ:   ш.Душанбе, х.Рӯдакӣ, 20, 735140 
Суроғаи корӣ:   ш.Душанбе, кӯч.Айнӣ, 104, 734042 
РМА:     010098739 
Тел., моб., ҳам. электронӣ: +992 550-670-660 
Почтаи электронӣ:  info@bunyodtour.tj  
Бонк:     ф-л ҶСК «Бонки Эсхата» дар н. Шоҳмансур, 
ш.Душанбе 
Суратҳисоби асосӣ:   20202972600240100186 
Суратҳисоби коррес.:   20402972457071000000 
МФО:    350501707 
 
ТУРАГЕНТ: 

Суроғаи ҳуқуқӣ: 
РМА: 
Тел., моб., ҳам. электронӣ: 
Почта электронӣ: 
Бонк: 
Суратҳисоби асосӣ: 
Суратҳисоби коррес.: 
МФО: 

10. ИМЗОҲО 

ТУРОПЕРАТОР _________________ 

ТУРАГЕНТ _________________ 

